
				ఈ పుట అచ్చుదిద్దబడ్డది
-: పంచీకరణలక్షణము :-

12. సీ. ఆకాశపంచక మంతరింద్రియములు

ప్రాణాదులును వాయుపంచకంబు

జ్ఞానేంద్రియములు వైశ్వానరపంచక

మప్పు పంచకము శబ్దాదు లైదు

కర్మేంద్రియము లైదు కడుభూమిపంచక

మిటు లిరువదియయిదింద్రియములు

యివి యాత్మగాదని యిన్నిటి నెఱిఁగెడి

యెఱుకయే పరమాత్మ యని యెఱిఁగి

గీ. సాంఖ్యాయోగంబు సాధించి సజ్జనుండు

ముక్తి జెందును మీపాదభక్తితోను

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.


-: పంచభూతాంశము :-

13. సీ. జ్ఞానసమానము ల్వీనులు శబ్దంబు

పాస్స్యోమయంశము ల్పరుసనాయ

మనసువ్యానము చర్మమును స్పర్శకరములు

వాయుయంశంబులు వరుస నాయ

రూఢిబుద్ధియు దాన రూపాక్షిపాదము

ల్వహ్నియంశంబులు వరుస నాయ

చిత్తంబు ప్రానంబు చిహ్నశిశ్నిరసంబు

వారియంశంబులు వరుస నాయ

గీ. గంధహంకారము లపానఘ్రుణగుదము

లాయ భూయంశ లిట్లు నీమాయవలన

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.

